
Hastigirisha Stava

ஹஸ்திகி³ரீஶஸ்தவ:

ஶ்ரீமச்ச்²ரீநிதி⁴யோகீ³ந்த்³ரஶ்ரீரங்கே³ஶயதீஶ்வரௌ ।
ப்ரணம்ய ஸாத³ரம் குர்வே ஹஸ்தீஶஸ்தவமத்³பு⁴தம் ॥ 1॥
ப்ரஹ்லாத³ஜநகோத்³தா³மதா³நவைப⁴வஶாலிநௌ ।
கரிக்ஷ்மாப்⁴ரு’த³தீ⁴ஶாநௌ கலயேமஹி காவபி ॥ 2॥
கநத்பரமமாயிநே கரிகி³ரேரத:⁴ ஸ்தா²யிநே

சராசரவிதா⁴யிநே சதுரபீ⁴ஷ்டஸந்தா³யிநே ।
நம: பரமயோகி³நே நதஜநாவநோத்³யோகி³நே

ந்ரு’ஶம்ஸஹதிகாயிநே ந்ரு’ஹரயே ஜக³த்காயிநே ॥ 3॥
ஶ்ரியா ஸஹ விஹாரிணே ஶ்ருதிஶிர:ஸு ஸஞ்சாரிணே

ப்ரபூ⁴தப⁴யஹாரிணே ப்ரப³லதை³த்யஸம்ஹாரிணே ।
ஶுகாதி³ஹிதகாரிணே ஶுப⁴கு³ணைரலங்காரிணே

நதத்ரிபுரவைரிணே நம இத³ம் மத⁴ர்வைரிணே ॥ 4॥
ஸடாபடலபீ⁴ஷணம் ஸரலகேஸரோத்³பூ⁴ஷணம்

ஸமஸ்தக³த³ஶோஷணம் ஸரஸஸாது⁴ஸம்பா⁴ஷணம் ।
விஶிஷ்டஜநதோஷணம் விதி⁴ஶிவேந்த்³ரஸம்போஷணம்

நமாமி ப⁴வபேஷணம் நரஹரி மஹீபூ⁴ஷணம் ॥ 5॥
கரிகி³ரிதடாதா⁴ரா தா⁴ராத⁴ரப்ரகரோபமா

நிருபமகு³ணோதா³ரா தா³ரார்த⁴தே³ஹமுகே²டி³தா ।
வப⁴யஸமுத்தாரா தாராதி⁴பப்ரதிமாநநா

நிரவதி⁴த³யாஸாரா ஸா ராஜதே பரதே³வதா ॥ 6॥
கரிகி³ரிதடோத்தம்ஸம் தம் ஸம்ப்ரவ்ரு’த்³த⁴ப³லோத³யம்

நிஜப³லக³லத்கம்ஸம் கம் ஸம்வ்யவந்தமமும் ஸதா³ ।
முநிஜநக்ரு’தாஶம்ஸம் ஶம் ஸந்த³தா⁴நமஹம் ப⁴ஜே

ருசிரஸமஸாத்⁴வம்ஸம் த்⁴வம்ஸம் விபத்³விததே:ஸதாம் ॥ 7॥

ஹஸ்திகி³ரீஶஸ்தவ:

கரிகி³ரிபதிம் ஶ்ரீஶம் ஶ்ரீஶங்கரப்ரமுகா²ர்சிதம்
ஸகலபு⁴வநாதீ⁴ஶம் தீ⁴ஶம் ப³லர்த்³தி⁴விஶோபி⁴தம் ।

நவஜலத³ஸங்காஶம் காஶம்ஸநீய கு³ணோத்கரம்
ஜக³தி த³ஹராகாஶம் கா ஶம்ஸதீஹ ந தே³வதா ॥ 8॥

ப்ரத்யூஷஸ்மயமாநபங்கஜஸத்³ரு’க்³த்³ரு’க்³த³ர்ஶநீயாநந:
ப்ரத்யாதி³ஷ்டஸுராபி⁴யாதிந்ரு’பதிப்ரோத்³தா³மபூ⁴மாங்குர: ।

அஸ்மாத்³ரு’க்³ஜந ....ப்தாவதார:க்ஷிதா-
வஸ்மாந் ரக்ஷது ஹஸ்திஶைலஶிக²ரஸ்தே²மா புமாந் கேஸரீ ॥ 9॥

ஹஸ்த்யத்³ரிநாத² வரத³த்வமநந்யலப்⁴ய-
முச்சைஸ்தராம் ப்ரகடயந்நிவ ஶ‍்ரு’ங்க³தே³ஶே ।

திஷ்ட²ஸ்யஹோ வரத³மூர்திரிதி ப்ரதீமோ
நோ சேச்ச²ரீரயுக³ளாஶ்ரயணம் கிமர்த²ம் ॥ 10॥

பாயாந்ந: பாதகேப்⁴ய: கரிஶிக²ரிபதி: காலமேகா⁴பி⁴ராம:
கந்ந்த³ர்போத்³தா³மத³ர்பப்ரஶமநநிபுணஸ்வீயலாவண்யபூ⁴மா ।

த்ரய்யந்தஶ்ராந்தசிந்தாநக⁴தரவிபு³த⁴வ்ராததோஷ்டூயமாந:
ஶ்ரீமாந் ஶ்ரேயவிதா⁴தா நிஜபத³ நலிநத்³வந்த்³வஸேவாபராணாம் ॥ 11॥

பூ⁴மா பூ⁴மாவுமாபத்யபி⁴நுதமஹிமா ஸர்வகல்யாணஸீமா
பூ⁴மாபூ⁴மாவஹஶ்ரீகரிகி³ரிநிலயோ யோகி³பி⁴ர்கே³யநாமா ।

காமாத்³வைமாநிகாத்³யைர்து³ரவக³மக³திர்வைரிம்பீ⁴மாத்மஶக்தி:
ஶ்ரீமாந் புஷ்ணாது தா⁴மாந்யஜநத்³ரு’க³பத³ம் திக்³மதா⁴மத்ரிதா⁴மா ॥ 12॥

இந்த்³ராத்³யா தே³வவர்கா:³ பரிசரணபரா:ஸ்வாதி⁴காரே நியுக்தா
நித்யைர்நைமித்திகைர்வா ஶ்ருதிஶதவிஹிதை: கர்மபி: ⁴ பூஜிதாஶ்சேத் ।

த்ரு’ப்தாஶ்சைவ ப்ரஸந்நா: கரிஶிக²ரிபதே த்வத்ப்ரஸாதா³ய பூ⁴ய:
கல்பாந்தே ஹீதி கீ³தம் விஶத³மபி⁴ஹிதம் ஸூத்ரபா⁴ஷ்யாதி³கே ச ॥ 13॥

ஆதஸ்தாந் பூஜயாம: ப்ரஸத³நமிஹ தே ப்ரார்த²யந்த: ப்ரகாமம்
ராஜ்ஞ: காங்க்ஷந் ப்ரஸாத³ம் ஹ்யுபசரதி யதா² ப்⁴ரு’த்யவர்க³ம் ததீ³யம் ।

ஸ்வாபீ⁴ஷ்டாவேத³நம் தந்முக²த உருகு³ணம் நீதிவித்ஸார்வபௌ⁴மா
மந்யந்தே ஸாம்ப்ரதம் ஶ்ரீகரிஶிக²ரிபதே³ பூஜநம் யுக்தமேஷாம் ॥ 14॥

தா⁴ர்யத்வாச்சே²ஷபா⁴வாந்நியமநவிஷயத்வாத்³ விதே⁴யத்வதஶ்ச
ஶ்ரீமந் ஹஸ்திக்ஷமாப்⁴ரு’ந்நிலய தவ தநுர்தே³வதா இந்த்³ரமுக்²யா: ।

ஹஸ்திகி³ரீஶஸ்தவ:

தத்³யாஜீ த்வத்ப்ரஸாத³ம் ப்ரஸப⁴மபி⁴லஷம்ஸ்த்வத்தநுத்வேந ஜாநந்
கிம் ந்வைகாந்த்யம் ந விந்தே³த்³வரத³ கத²ய மே தா³ஸதா³ஸாநுஸேவீ ॥ 15॥

ய: ப்ராதா⁴ந்யேந தே³வம் .... ஜட³மதிர்வாஞ்சி²தாப்த்யை ஸ ந ஸ்யா-
தே³காந்தீ தே³வராஜ த்வது³பமமிஹ நோ வ .... ।

சத்வாரோ வை புமர்தா:² பரமபுருஷதோ நாந்யதோ லப்³து⁴மர்ஹா
இத்யேவம் ஸங்கி³ரந்தே கில ப²லசரணே பா⁴ஷ்யகாராத³யோऽமீ ॥ 16॥

சர்மப்ராயா ஹி தே³வா இதி கத²நமபி ப்ராயஶ: ப்ரௌடி⁴வாத:³
ஸ்வாதந்த்ர்யம் நைவ தேஷாம் க்வசித³பி விஷயே பாரதந்த்ர்யம் து காஷ்டா² ।

இத்யேவம் ஹஸ்திநாத²ஸ்பு²டயிதுமபி வா தாத்³ரு’ஶோக்திர்விபா⁴வ்யா
நோ சேத்³ தே³வாதி⁴க்ரு’த்யாம் கத²மிஹ க⁴டதே தே³வதைஶ்வர்யவாத:³ ॥ 17॥

ஸ்வப்ரீதித்³வாரகம் யத் பரமபுருஷஸம்ப்ரீதிநிஷ்பாத³நம் த-
த்³த்⁴யைஶ்வர்யம் தே³வதாயா இதி தத³தி⁴க்ரு’தௌ பா⁴தி ஸௌத³ர்ஶநோக்தி: ।

சர்மப்ராயத்வவாதே³ கத²மிவ க⁴டதே ஹஸ்திஶைலேஶ ஸைஷா
தோ³ஷாஶேஷாபி⁴நந்த்³யா ததி³ஹ பு³த⁴ஜநைர்தே³வதைஶ்வர்யமர்த்²யம் ॥ 18॥

பாராஶர்ய: ப்ரமாணம் படுதரதி⁴ஷணோ தே³வதைஶ்வர்யஸித்³தௌ⁴
கல்ப்யா பூர்வாதி³பக்ஷம் நிரஸிதுமகரோத்³ யச்ச்²ருதத்வாச்ச ஸூத்ரம் ।

ரக்ஷாயாம் ஸாச்சரித்ர்யாம் ஶ்ருதிஶிக²ரகு³ருர்த³ர்ஶயித்வா ப்ரமாணம்
ஹ்யூசே ஹஸ்தீஶ தே³வாந்தரயஜநமபி ப்³ரஹ்மமீமாம்ஸகாநாம் ॥ 19॥

ஸாக்ஷாச்சதுர்முக²மகே²ஹவிரந்வபூ⁴ஸ்த்வம்
ஶக்ராத³ய: கில ந தத்ர தத³ந்வபூ⁴வந் ।

ஹஸ்த்யத்³ரிநாத² வரமேவமதா:³ஸுரேப்⁴யோ
நோ மாநுஷேப்⁴ய இஹ ஹேதுமுதா³ரஸத்த்வம் ॥ 20॥

யத்³தே³வதா த்வமது⁴நா யதி³ஸம்ப்³ரவீஷி
தத்³வா குத:ஸுரக³ணே ப⁴க³வந் த³யேதா:² ।

ஆஜ்ஞைவ ஹேதுரிஹ தே³வக³ணஸ்ய தத்த்வே
நோ சோத³நார்ஹ இதி சேத் கிமஹம் ப்³ரவீமி ॥ 21॥

வேதா³ந்ததே³ஶிகவரை: க்வசந ப்ரப³ந்தே⁴
தே³வா ஹி கஞ்சுகஸமா இதி தாவது³க்தம் ।

யஷ்டவ்யதா ப்ரபத³நாந்வயிநாபி தேஷா-
முக்தா க்வசித கத²மித³ம் க⁴டதே கரீஶ ॥ 22॥

ஹஸ்திகி³ரீஶஸ்தவ:

ஜைமிந்யநீஶ்வரவசோநிசயோபபத்தி-
ந்யாயேந தே³ஶிகவசோऽபி விபா⁴வநீயம் ।

ஸர்வைஶ்ச பண்டி³தஜநைரிதி ஸம்ப்ரதீமோ
ஹஸ்தீஶ்வரைவமுபபாத³யஸி த்வமேவ ॥ 23॥

பா⁴ஷ்யே ஹி ப்³ரஹ்மஶப்³த:³ க்வசித³தி⁴கரணே பா⁴தி ஸாமாந்யவாசீ
தஸ்மிந்நேவாவபா⁴தி க்வசித³தி⁴கரணேऽஸாவஸாதா⁴ரணோऽபி ।

அத்ர ஶ்ரீதத்த்வடீகாப்ரகடிதநயத: கஞ்சுகப்ராயதோத்தே-
ர்தே³வாநாம் மாந்யவர்யம் கரிஶிக²ரிபதே போ³த⁴யஸ்யஞ்ஜஸா த்வம் ॥ 24॥

யஸ்மிந் பக்ஷோऽஸ்தி பா⁴ஷ்யப்ரமுக²ப³ஹுதரக்³ரந்த²ஸம்வாத³பூ⁴மா
தஸ்மிம்ஸ்தாத்பர்யமேவாகலயிதுமுசிதம் வேத³சூடா³கு³ரூணாம் ।

ஶ்ரீஶே ப்³ரஹ்மண்யநீஶே த்வயி விதி⁴முக²ஸாத⁴ர்ம்யபு³த்³தி⁴ம் நிரோத்³து⁴ம்
மந்தா³நாம் மந்வஹே ஶ்ரீகரிஶிக²ரிபதே கஞ்சுக ப்ராயதோக்திம் ॥ 25॥

ஸக்ரு’த்³யஷ்டஸ்த்வம் மே க்ஷிபஸி ஸஹஸா ஸர்வது³ரிதா-
ந்யநந்தாந்யச்சே²த்³யாந்யநுபமகு³ண ஶ்ரீகரிபதே ।

கத²ங்காரம் காராக்³ரு’ஹநிக³லயோக்³யா விதி⁴முகா:²
ஸுரா: ஶக்தாஸ்தாத்³ரு’க்³து³ரிதலவநிர்தூ⁴நநவிதௌ⁴ ॥ 26॥

ஸக்ரு’த் த்வாம் பஶ்யந்த:ஸமத³க³ஜக³ண்ட³ஸ்த²லக³ல-

ந்மத³ஸ்ரோத:க்ரீட³த்³ப்⁴ரமரபடலீவிப்⁴ரமப்⁴ரு’த: ।
நரீந்ரு’த்யந்நாரீருசிரகப³ரீகாந்திலஹரீ-
பரீதாந் கா³ஹந்தே ஸபதி³ஹி க்³ரு’ஹாந் ஹஸ்திரமண ॥ 27॥

ஸக்ரு’த் த்வாம் ஸம்பஶ்யந் ஸக்ரு’த³வநதாபீ⁴ஷ்டவரத³ம்
ஸமஸ்தைஸ்த்ரய்யந்தை:ஸமதி⁴க³தபாரம்யமநக⁴ம் ।

ஶுநாஸீரஸ்தம்பே³ரமமுக²மகா²ப்⁴யர்த²நகலா-
நபி⁴ஜ்ஞ:ஶ்ரீஹஸ்திக்ஷிதிரமண தீ⁴ரஶ்ச ப⁴விதா ॥ 28॥

ஸக்ரு’த் த்வாம் த்³ரு’ஷ்ட்வா ய:ஸஜலஜலத³ச்சா²யமமலம்
ஸமஸ்தைர்யோகீ³ந்த்³ரைரபி⁴நுதமிஹ ஶ்ரீகரிபதே ।

ஸ ம்ரு’த்யோ:ஸம்பூ⁴தாம் பி⁴யமத² விநிர்தூ⁴ய ஸஹஸா
மஹாநந்த³ப்³ரஹ்மாநுப⁴வஸுபரீவாஹமயதே ॥ 29॥

விதா⁴தாரம் கேசிச்ச²ரணமபி⁴க³ச்ச²ந்தி நிபுணா:

ஸுதா⁴ஶாநாமீஶம் கதிசந பரே த்வந்யமபி வா ।
வ்ரு’தா²மீஷாம் யத்ந: கரிகி³ரிபதே த்வத்³கு³ணகதா²-
ஸுதா⁴ஸ்வாதா³பி⁴ஜ்ஞா: கிமபி க³ணயந்த்யல்பஶகராந் ॥ 30॥

த்வதா³யத்தாமீஷாம் ஸ்தி²திரதி⁴க்ரு’திர்வா தி³விஷதா³ம்
தி³கீ³ஶாநாதீ³நாமிதி க²லு ந ஜாநந்தி ஹி ஜடா:³ ।

அதஸ்தாந் ஸேவந்தே பரிமிதப²லப்ராப்திசபலா:
கரீஶ த்வந்மாயாபரவஶமஶேஷம் ஜக³தி³த³ம் ॥ 31॥

ஸ்ரு’ஜஸ்யாதௌ³ விஶ்வம் ஸமவஸி தத:ஸம்ஹரஸி ச
த்வமேவ ஶ்ரீஹஸ்திக்ஷிதிரமண நாந்ய: ப்ரப⁴வதி ।

த்வயா த³த்தாம் ஶக்திம் விதி⁴ஶிவஶசீஶப்ரப்⁴ரு’தயோ
த³தா⁴நா லோகாநாமதி⁴க்ரு’திமமீ பி³அதிதராம் ॥ 32॥

ந ஜாநே ஶ்ரீஜாநே நலிநநயநே நாக³ஶயநே
ப்ரதா⁴நே தே³வாநாம் த்ரிஜக³த³வநே த³த்தநயநே ।

த்வயி ஶ்ரீஹஸ்திக்ஷ்மாரமண ப⁴க³வந் ப⁴க்திமதுலாம்
விநா முக்தேரந்யத் கிமபி நிக³மாந்தைரவத்⁴ரு’தம் ॥ 33॥

த்வமேவ ப்³ரஹ்மாத்³யம் பரமபுருஷ ஶ்ரீகரிபதே
த்வமேவம் த்ரய்யந்தைரபி⁴நுதபதோ³ யோகி³பி⁴ரபி ।

த்வமேவ ஶ்ரீகாந்தோ நிகி²லஜக³த³ந்தர்யமயிதா
த்வமேவ த்வாமாத: கில ஶரணமந்த்ர்யாஜமப⁴ஜம் ॥ 34॥

ஜக³த்ஸ்ரு’ஷ்டிஸ்தே²மப்ரலயரசநாகேலிவிவஶம்
ஜநிக்லேஶத்ரஸ்தப்ரசுரஜநதாத்ராணநிபுணம் ।

த³யாது³க்³தா⁴ம்போ⁴தி⁴ம் த³நுஜமத²நம் தி³வ்யசரிதம்
கரீஶ த்வாம் த்³ரு’ஷ்ட்வா ஶரணமிதி வாசம் ஸமப²ணம் ॥ 35॥

பும்ஸூக்தம் ஸகலம் கரீஶ ப⁴வதே³காந்தம் வரீவ்ரு’த்யதே
ஸர்வாம்நாயக³ணப்ரதா⁴நதமதாமஸ்ய ஸ்மரந்தி ஸ்பு²டம் ।

கீ³தா த்வந்முக²நிர்க³தா ஸுமஹிதாதீ⁴தா விமுக்த்யர்தி²பி⁴-
ஸ்த்வத்பாரம்யபரா விராஜதிதராம் கோ வா ஸம: கத்²யதாம் ॥ 36॥

ஈஶாநஶ்ருதிவைப⁴வேந கி³ரிஶே நேதும் ந யுக்தம் ஹி தத்
ஷஷ்ட்²யா அந்வயது³ஸ்த²தாப்ரஸஜநாத் தத்பூர்வவ்ரு’த்தே:ஸ்பு²டம் ।

கிம் து த்வத்பரமேவ ஸர்வவிபு³தை⁴ரப்⁴யர்த²நீயம் ப³லா-

தே³வம் விஷ்ணுபுராணமுக்²யவசநைர்ஹஸ்தீஶ நிர்தா⁴ரிதம் ॥ 37॥
ஸத்யம் ஜ்ஞாநமநந்தமாத்³யமமலம் நித்யம் ஸ்வயஞ்ஜ்யோதிஷம்

ஸர்வவ்யாபி ஸுஸூக்ஷ்மபூ⁴தமப⁴யம் த்வாமாஹுராத்³யா கி³ர: ।
த்வாமந்தர்விநிவேஶயந்தி மஹதா யத்நேந யோகீ³ஶ்வரா:
கிம் ப்³ரூமோ மஹிமாநமத்³பு⁴ததமம் ஹஸ்திக்ஷமாப்⁴ரு’த்பதே ॥ 38॥

கிம் த்வாம் ஜாநந்தி மூடா: ⁴ கலுஷிதஹ்ரு’த³யா ஹஸ்திஶைலேஶ்வர த்வத்-
ஸாந்நித்⁴யேऽவஸ்தி²தா அப்யதி⁴நிதி⁴ சரதாம் கிம் நு தஜ்ஜ்ஞாநமஸ்தி ।

க்ஷுத்³ராந் நித்³ராநுஸக்தாநபி பஶுஸத்³ரு’ஶாந் ப்³ரஹ்மவிந்நிந்த³நைகா-
நந்தா³ந் மந்தா³நஹந்தாப்ரத²மஜநிக்³ரு’ஹாம்ஸ்த்வம் கத²ம் தாந் ஸஹேதா:² ॥

39॥
சாதுர்மாஸ்யம் ஸமக்³ரம் வ்ரதமிஹ சரிதம் த்வத்க்ரு’பாவைப⁴வேந

ஶ்ரீமந் ஹஸ்தீஶ்வராத்³யம் வ்ரதமநுசரிதம் நிஸ்துலே ரங்க³தா⁴ம்நி ।
அத்⁴யாப்ய ப்³ரஹ்மவித்³யாமநுபமவிஷணாநாஶ்ரிதாஞ்சா²த்ரவர்கா³ந்

நி:ஸீமாநந்த³மாப்த: ப்ரசுரப³ஹுமதிஸ்த்வச்சரித்ரேஷு வர்தே ॥ 40॥
பூ⁴யோ பூ⁴யோ நமாமி த்வத³நக⁴சரணாம்போ⁴ருஹத்³வந்த்³வமேவ

ஶ்ரீமந் ஹஸ்தீஶ நிஸ்தீர்ய ச ப⁴வஸரணௌ ஜாங்க்⁴ரிகத்வம் ப்ரஹ்ரு’ஷ்ட: ।
வாசாம் ப்ராசாம் ப்ரவாசாமபி க²லு விஷயஸ்த்வம் கத²ம் மாத்³ரு’ஶாநாம்

ப்ரஜ்ஞாதௌ³ர்லப்⁴யபா⁴ஜாமஹஹ குவசஸாம் கோ³சரத்வம் ப்ரயாஸி ॥ 41॥
ஶ்ரீமாஞ்ச்²ரீமச்ச²டா²ரிவ்ரதிகலிதஶதஸ்தம்ப⁴வந்மண்டபாந்தே

டோ³லாடோ³லாயிதாத்மா மணிமயமகுடஜ்யோதித்³ரு’க்³பா⁴ஸிதாஶ: ।
ராஜா ராஜாதி⁴ராஜப்ரமுக²தி³விஷதா³ம் ஹஸ்திஶைலேஶ்வராக்²யோ

தே³வோ தே³வோ முதே³ வோ ப⁴வது மம ஜநா:ஸ்மேரவக்த்ராரவிந்த:³ ॥ 42॥
முக்தைஶ்வர்யம் ஜக³த்³வ்யாபரணவிரஹிதம் ஸூத்ரிதம் ஸூத்ரகாரை-
ஸ்தஸ்யேத்த²ம் பா⁴வமாஹு: கில கு³ருசரணா பா⁴ஷ்யகாராத³யோऽமீ ।

ராஜ்ஞாம் ச²த்ராதி³வத் தே கரிரமண ஜக³த்காரணத்வம் விமுக்தே-
ர்ஹேதுத்வம் லக்ஷணே த்³வே தது³ப⁴யவஶதோ லக்ஷ்யஸேऽந்யாத்³ரு’ஶஸ்த்வம் ॥

43॥
முக்தைஶ்வர்யம் ஜக³த்³வயாபரணமபி யதி³ ப்³ரஹ்மணோ லக்ஷணம் தத்

ப⁴ஜ்யேதாதிப்ரஸங்கா³த் கத²மிவ பரமம் ப்³ரஹ்ம ஜிஜ்ஞாஸிதும் ஸ்யாத் ।
ஜிஜ்ஞாஸ்யத்வம் ஜக³த்காரணக³தமிதி ச ஸ்பஷ்டமாம்நாயமௌலா-

வாதோ முக்தேஷு ஹஸ்திக்ஷிதிரமண ஜக³த்³வ்யாப்ரு’திர்நோசிதேதிம் ॥ 44॥
யுக்தம் தந்மந்மஹே ஶ்ரீகரிரமண வயம் த்வத்கடாக்ஷாத்³ விமுக்தா

ப்³ரஹ்மாநந்தா³நுபூ⁴திப்ரகலநவிஷயே ஸாம்யமேதே வஹேயு: ।
ஜிஜ்ஞாஸ்யத்வம் முமுக்ஷோ: கத²மிவ க⁴டதாம் த்வம் ஹி ஜிஜ்ஞாஸநீய:
ஸர்வைஸ்தாபத்ரயார்தைஸ்த்வது³பஜநிததீ⁴ஶக்திமாந் நோऽபர:ஸ்யாத் ॥ 45॥

அபாரே கூபாரே த்ரு’ணமிவ தடம் கேநசிதி³தம்
த்வஸாரே ஸம்ஸாரே ஸ்தி²ரதரருசிர்து³ஸ்தரதரே ।

முராரே கம்ஸாரே கரிகி³ரிபதேऽஹோபி³லமுநி-
ஷ்வஹம் தத்காருண்யாத் ஸமக³ணிஷி த⁴ந்யோऽஹமது⁴நா ॥ 46॥

அஸ்மாந் ரக்ஷது ஹஸ்திஶைலஶிக²ரேத்யேவம் துரீயம் புந:
பாத³ம் கஞ்சந ஹஸ்திராடு³பதி³ஶந் ஸ்வப்நேऽவபோ³த்⁴யைவ மாம் ।

தீ³க்ஷாம் ஸம்ஶ்ரிதரக்ஷணே ப்ரகடயஸ்யுச்சைஸ்தராம் ஶ்ரீபதே
வாத்ஸல்யைகவஶம்வத³ஸ்த்வமபி³போ⁴ நாநாவதாராந் க்ஷிதௌ ॥ 47॥

வேகா³துங்க³தரங்க³ஸங்க³மத³ஶாவ்யாலோலத³ம்போ⁴ருஹ-

ச்யோதத்ஸ்பீ²தமரந்த³வ்ரு’ந்த³லஹரீபாரம்பரீமேது³ரே ।
ரோத⁴ஸ்யுத்தரதோऽவபா⁴ஸி ப⁴க³வந் ஹஸ்திக்ஷமாப்⁴ரு’த்பதே

த்வத்ஸேவாரஸிகா ப⁴வந்தி மநுஜா த⁴ந்யா:க்ஷிதௌ ஸந்ததம் ॥ 48॥
ஜந்தும் க்ரு’தமந்தும் பு⁴வி நந்தும் யதமாநம்

ரக்ஷஸ்யரிபக்ஷச்யுதித³க்ஷஸ்வயமீஶ ।
தா⁴ராத⁴ரதோ³ராஹவதீ⁴ராநக⁴மூர்தே

ஹஸ்தீஶ ஸுவிஸ்தீர்ணகு³ணாஸ்தீஹ ஸம: க: ॥ 49॥
ஹஸ்தீஶ நிஸ்துலதரஸ்துதிரத்நஜால-

மஸ்தீதி மத்ஸ்துதிரியம் பரமாஸ்திகேட்³ய ।
நோபேக்ஷிதும் த்வலமஹோ ஶுகபா⁴ஷிதாதௌ³

ஸந்தோஷமாகலயதே ஹி மஹாந் ந்ரு’ஸாந்ஜ்ஞ: ॥ 50॥
இத்த²ம் ஸவீரரகு⁴ராட்ச்²ருதிமௌலியோகி³-
க்ஷ்மாப்⁴ரு’த் கரிக்ஷிதிபதே:ஸ்தவமத்³பு⁴தார்த²ம் ।

ப்ரீத்யை ஹரேர்வ்யதநுத ப்ரணிஶம்ய ஸந்த:
ஸந்தோஷமத்ர கலயந்து க³தாப்⁴யஸூயா: ॥ 51॥

ஶ்ரீமத்³வீரரகூ⁴த்³வஹஶ்ருதிஶிரோயோகி³க்ஷமாப்⁴ரு’த்க்ரு’தம்
ஹஸ்தீஶஸ்தவமாத³ராத் பட²தி ய: ஶுத்³தோ⁴ விஶுத்³தா⁴ஶய: ।

ஜிஹ்வாயாமிஹ நாநடீதி ஸததம் வாக்³தே³வதா தஸ்ய ஸம்-
ஸித்⁴யந்தி ஹ்யசிரேண கிம் ச மஹிதா:ஸர்வே புமர்தா² பு⁴வி ॥ 52॥

இதி ஶ்ரீஹஸ்திகி³ரீஶஸ்தவ:ஸமாப்த: ।
ஸ்தோத்ரஸமுச்சய: 2 (80)

